
Pou Piblikasyon Imedyat: 6 novanm 2012

GOUVENE CUOMO SIYEN DEKRE EGZEKITIF POU OTORIZE RANMASAJ DEBRI KI LAKOZ NUIZANS PIBLIK
NAN REJYON KI AFEKTE NAN OURAGAN SANDY

Jodi a, Gouvené Andrew M. Cuomo te siyen yon Dekré Egzekitif ki deklare séten kondisyon Ouragan
Sandy lakoz ki se nuizans piblik ki reprezante yon danje pou sante piblik, epi li te mande ofisyel lokal
konpetan yo pou ranmase debri yo. Dekre Egzekitif la konseéne domaj ki nan ak toutotou konte Bronx,
Kings, Nassau, New York, Queens, Richmond, Rockland, Suffolk ak Westchester yo deklare ki gen
katastwof sou plan federal. Avék pwochen ouragan k ap vini nan New York, ki kapab agrave debri ki la yo
ak domaje Ouragan Sandy te lakoz, Gouvené a te mande ofisyel konte yo pou ranmase nuizans piblik yo
imedyatman.

Anba la a se teks Dekre Egzekitif la:

Nimewo 63

EGZEKITIF DEKRE

DEKLARASYON SETEN KONDISYON OURAGAN SANDY LAKOZ NAN AK TOUTOTOU KONTE YO DEKLARE
SOU PLAN FEDERAL POU NUIZANS PIBLIK KI GEN KONSEKANS SOU SANTE PIBLIK AK LOD POU RETIRE
KONDISYON SA YO

ALOSKE, nan dat 26 oktob 2012, mwen te pibliye Dekré Egzekitif Nimewo 47 pou deklare yon
ijans akoz katastwof nan tout 62 konte Eta New York; epi

ALOSKE, apati 29 oktob 2012, epi annapre, Ouragan Sandy te vini avék gwo van ak lapli ki bay
kouran dlo ki lakoz gwo inondasyon ak gwo onn tanpét toupatou nan Eta New York ki te fé anpil dega
nan Eta a; epi

ALOSKE, inondasyon ak onn tanpét Ouragan Sandy lakoz yo te kreye anpil debri nan ak toutotou
konte Bronx, Kings, Nassau, New York, Queens, Richmond, Rockland, Suffolk ak Westchester yo te deklare
sou plan federal ki toujou kontinye reprezante yon menas pou sekirite, lavi ak sante moun ki nan zon sa yo;

epi

ALOSKE, previzyon tan an te idantifye yon dezyém ouragan puisan ki ka frape nan yon ti tan nan
ak toutotou konte yo deklare ki gen katastwof sou plan federal epi ki ka agrave debri ki la deja ak
pwoblém asosye yo; epi

ALOSKE, dapre Seksyon 1301 Atik 13 Lwa sou Sante Piblik, Manm Komisyon Sante Eta New York
te revize kondisyon Ouragan Sandy te lakdz nan ak toutotou konte yo deklare ki gen katastwof sou plan
federal epi, selon revizyon sa a, yo te jwenn kondisyon sa yo reprezante nuizans piblik;

KOUNYE A, kidonk, mwen, ANDREW M. CUOMO, Gouvéne Eta New York, akoz otorite Seksyon
1301 Atik 13 Lwa sou Sante Piblik ban mwen, mwen deklare kondisyon Ouragan Sandy lakdz yo se
nuizans piblik epi mwen mande ofisyél lokal konpetan yo pou retire debri yo imedyatman.

F E T anba siyati mwen ak So Prive Eta a nan
Vil Albany, nan senkyém jou
mwa novanm nan ane de mil

douz.

GOUVENE A

Sekreté Gouvene a

